
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
অপ্রমাদ বর্গ।

১৩



দুর্ব্বল অশ্বকে যথা দ্রুত অশ্ববর

পশ্চাতে ফেলিয়া রাখি হয় অগ্রসর,

সেইরূপ যেইজন ধীর বুদ্ধিমান,

প্রমত্তের মাঝে তিনি অপ্রমত্ত র’ন।

নিদ্রিতের মাঝে তিনি থাকি জাগরিত

ধর্মপথে অগ্রসর হন অবিরত॥৯॥

ইন্দ্র শ্রেষ্ঠ দেব-লােকে অপ্রমাদ-বলে,

অপ্রমার শ্রেষ্ঠগুণ বিদিত ভূতলে;

অ প্রমাদ প্রশংসিত পণ্ডিত সমাজে,

প্রমাদের নিন্দাবাদ সর্বত্র বিরাজে॥১০॥৩০॥

অপ্রমাদরত ভিক্ষু পুরুষ প্রধান

প্রমাদের ভয়ে রয় সদা সাবধান;

অগ্নি যথা ছােট বড় গ্রন্থ সমুদায়

দগ্ধ করি নিরুদ্বেগে অগ্রসর হয়,—

ইন্দ্রিয় বন্ধন তথা করিয়া ছেদন

অবাধে করয়ে ভিক্ষু ধর্ম্ম আচরণ॥১১॥

